
KLASTER KORXONALAR 
FAOLIYATINI 

TAKOMILLASHTIRISHDA 
SOLIQ YUKINI 

YENGILLASHTIRILISHI
Jabbarov Mashrab Ismoil o‘g‘li

Toshkent davlat iqtisodiyot universiteti tadqiqotchisi

Annotatsiya: Jahon tajribasi shuni koʻrsatmoqdaki, bugungi kunga kelib, iqtisodiy rivojlanish darajasidan qat’i nazar, 
deyarli barcha mamlakatlar iqtisodiyotining koʻpgina tarmoqlarida sanoat klasterlari, xususan, paxta-toʻqimachilik klas-
terlari samarali faoliyat yuritib kelmoqda. Bu borada birmuncha tajribalarga erishilgan boʼlsa-da, biroq, ularni  moliyaviy, 
tashkiliy, faoliyati bilan bogʼliq muammolar mavjuddir. Maqolada O‘zbekistonda paxta-to‘qimachilik klasterining bugungi 
kundagi  moliyaviy holati, bu sohada erishgan  yutuq va kamchiliklari, islohatlari hamda, jahon standartlari darajasidagi 
innovatsiya bilan boyitilgani bilan ahamiyatlidir.

Kalit so‘zlar: paxta-to‘qimachilik sanoati, klaster, tayyor mahsulot, qishloq xo‘jaligi, loyiha, tashkiliy, moliyaviy, ijara, xom-
ashyo, innovatsiya, investitsiya.
Abstract: World experience shows that today, regardless of the level of economic development, industrial clusters, espe-
cially cotton-textile clusters, are operating effectively in many sectors of the economy of almost all countries. Although 
some experiences have been achieved in this regard, there are problems related to their organizational and financial 
activities. In the article, the achievements and shortcomings of the cotton-textile cluster in Uzbekistan today, the reforms 
in this field are significant as they are enriched with innovation at the level of world standards.

Key words: cotton-textile industry, cluster, finished product, agriculture, project, organizational, financial, rent, raw mate-
rials, innovation, investment.
Аннотация: Мировой опыт показывает, что сегодня, независимо от уровня экономического развития, промыш-
ленные кластеры, особенно хлопково-текстильные, эффективно действуют во многих отраслях экономики прак-
тически всех стран. Хотя в этом отношении и накоплен определенный опыт, существуют проблемы, связанные с 
их организационной и финансовой деятельностью. В статье рассмотрены достижения и недостатки хлопково-тек-
стильного кластера Узбекистана на сегодняшний день, реформы в этой сфере значимы, поскольку они обога-
щены инновациями на уровне мировых стандартов.

Ключевые слова: хлопково-текстильная промышленность, кластер, готовая продукция, сельское хозяйство, 
проект, организационная, финансовая, рентная, сырьевая, инновационная, инвестиционная.

K I R I S H  ( I N T R O D U C T I O N )
Yangi Oʻzbekistonni barpo etish sharoitida sanoat va qishloq xoʻjaligini zamonaviy talablar asosida rivoj-

lantirishda ular faoliyatini klaster shaklida tashkil etishga alohida e’tibor qaratilmoqda. “Oxirgi yillarda yaratilgan 
imkoniyatlar tufayli yangi korxonalar paydo boʻlyapti, tadbirkorlar emin-erkin rivojlanyapti, qayta ishlash dara-
jasi oshyapti. Klasterlar tuzib, paxtani egali qilganimiz uchun uning sifati ham oʻzgaryapti. Paxta sifatli boʻlsa, 
tadbirkorga oson boʻladi, mahsuloti sifatli, raqobatbardosh boʻladi. Klasterlar biz uchun nisbatan yangi amaliѐt 
ekanligini hisobga olib, ularni davlat tomonidan qoʻllab-quvvatlash tartiblarini, shu jumladan xarajatlarni subsidi-
yalash, yer ajratish tartibini koʻrib chiqish hamda kreditlash tizimini soddalashtirish lozim”1.

Bugungi kunda paxta-toʻqimachilik klasterlarining moliyaviy-iqtisodiy faoliyatini yanada rivojlantirish bilan 
bogʻliq hamda ularning faoliyatining samaradorligini ta’minlashga qaratilgan bir qator qonun hujjatlarni tashkil 
etishni  taqozo etadi. Xususan, Oʻzbekiston Respublikasi Prezidentining 2019-yil 23-oktyabrdagi “Oʻzbekiston 
Respublikasi qishloq xoʻjaligini rivojlantirishning 2020–2030-yillarga moʻljallangan strategiyasini tasdiqlash 
toʻgʻrisida”gi  -  PF-5853-son, 2021-yil 16-noyabrdagi “Paxta-toʻqimachilik klasterlari faoliyatini tartibga solish 
chora-tadbirlari toʻgʻrisida”gi 14-sonli, 2021 yil 26 fevraldagi “Oʻzbekiston Respublikasi Moliya vazirligi huzu-

1 Oʻzbekiston Respublikasi Prezidenti Shavkat Mirziyoyevning 2020-yil 18-fevraldagi Namangan viloyatidagi ―Chust Tekstil‖ klasteriga 
tashrifi chogʻidagi nutqi. Oʻzbekiston Respublikasi Prezidenti matbuot hizmati: http://www.press-service.uz

ridagi qishloq xoʻjaligini davlat tomonidan qoʻllab-quvvatlash jamgʻarmasi faoliyatini tubdan takomillashtirish 
toʻgʻrisida”gi PF-6179-sonli, 2023-yil 10-yanvardagi “Paxta-toʻqimachilik klasterlari faoliyatini qoʻllab-quvvat-
lash, toʻqimachilik va tikuv-trikotaj sanoatini tubdan isloh qilish hamda sohaning eksport salohiyatini yanada 
oshirish chora-tadbirlari toʻgʻrisida”gi PF-2-sonli, 2023-yil 19-iyundagi “Qishloq xoʻjaligini davlat tomonidan 
qoʻllab-quvvatlash xarajatlarini moliyalashtirishning uzluksizligini ta’minlash toʻgʻrisida”gi PF-98-sonli, 2023-yil    
12-dekabrdagi “Qishloq xoʻjaligida erkin bozor munosabatlarini yanada rivojlantirishning qoʻshimcha chora- 
tadbirlari toʻgʻrisida”gi 205-sonli qaror va Farmonlar qabul qilinib kelinmoqda. 

Ta’kidlash joizki, paxta-toʻqimachilik klasterini rivojlantirish davlat tomonidan sa’y-harakatlarni talab etadi. 
Bu borada chora-tadbirlar koʻrilib, paxta-toʻqimachilik klasterlarining samarali faoliyati uchun zarur shartsha-
roitlar yaratilmoqda. Bugungi kunda klasterlar shakllanish bosqichida ekan, davlatning har tomonlama qoʻl-
lab-quvvatlashi paxta-toʻqimachilik klasterlarini mustahkamlash va yanada rivojlantirish jarayonini jadalllashti-
radi.

Umuman olganda, paxta to‘qimachilikning amaliy ahamiyati mamlakatlar, tarmoqlar va korxonalar iqtisodi-
yoti raqobatbardoshligini oshirish va yuqori samaradorlikka erishishni nazarda tutgan holda quyidagi adabi-
yotlar, misol uchun klasterlar nazariyasi rus olimlari klasterga oid ilmiy taqdiqot ishlari horijlik olimlar tomonidan 
ilmiy-nazariy  jihatdan keng o‘rganilib kelinmoqda. Jumladan, J.Аshenbroyx, S.Аleksandr, А.Barabolina, V.Ba-
burin, I.Bortnik, S.Zemtsov, V.Tarasenko2lar tomonidan muayyan ilmiy ishlar olib borilgan. Shuningdek, paxta 
to‘qimachilik klasterining mohiyati, uni rivojlantirish masalalari O‘zbekistonlik olimlar tomonidan ham ilmiy tad-
qiqotlar olib borilgan.

Xususan, professor M. Rahmatovning “Yangi Oʼzbekiston Uchinchi Renessans ostonasida” nomli kitobida 
bu klasterlarni tashkil etish, ularni rivojlantirish hamda moliyalashtirish mexanizmlari haqida masalalar yoritil-
 gan. 

O‘zbekistonda paxta to‘qimachilik klaster tizimi asosida ishlab chiqarishni tashkil etishning ilmiy asoslari 
M.A.Rahmatov, B.Z.Zaripovlar “Klaster-integratsiya innovatsiya va iqtisodiy o‘sish” risolasi tomonidan  ko‘rsatib  
bergan.

Bu kabi ilmiy tadqiqot ishlarini ilmiy tahlili shuni ko‘rsatmoqdaki, klasterlar faoliyatini rivojlantirishda moli-
yalashtirish masalalari va muommolari hamda ularda qo‘llaniladigan usullar tahlillar masalalariga kengroq urg‘u 
berilgan.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
O‘zbekistonda keyingi yillarda ilg‘or texnologiyalarga asoslangan infratuzilmani yaratish, qishloq xo‘jaligida 

klaster usulini joriy etishga jiddiy e’tibor qaratilyapti. Klasterlar faoliyati, ularning moliyaviy boshqaruvning xusu-
siyalari va qonuniyatlari ilmiy-nazariy jihatdan tahlil qilish bir qator samarali tadqiqot metodologiyasidan foyda-
lanishni taqozo etadi. Аlbatta, bunda avvalo nazariy mushohada hamda mantiqiy yondoshuv asosida klasterlar 
faoliyatini moliyalashtirish va unda moliyaviy boshqaruvning yondoshuvlarni ilmiy-nazariy tahlil qilindi. Unga 
asoslangan holda ilmiy adabiyotlar ilmiy tahlil qilindi, muammoga oid ilmiy tadqiqotchilar va mutaxassislarning 
ilmiy-nazariy qarashlari bunda umumlashtirish va guruhlashtirish metodga asoslandi. Rasmiy va amaliy mate-
riallarga asoslangan holda sintez va tahlil usullarga asoslanib ilmiy xulosalar olindi, deduktsion yoki induksion 
yondoshuvga asosan klasterlar moliyalashtirish jarayonida moliyaviy boshqaruvga taʼsir etadigan omillarni 
quyidan yuqoriga va aksincha tartibda tadqiq etish imkoni tugʼildi. Mantiqiy va taqqoslama, abstrakt-mantiqiy 
fikrlash hamda statistik usullarni qoʼllash orqali kompleks tahillarga asoslanib takliflarni shakllantirildi. 

T A H L I L  ( A N A LY S I S ) 
Bugungi kunga (2023-yil oxiri)ga kelib, paxta-toʻqimachlik korxonalarini moliyaviy jihatdan qoʻllash nati-

jasida respublikada 134 ta paxta-toʻqimachilik klasterlari faoliyat yuritmoqda. Ularning 103 tasida 2 mln. 536 
ming tonna paxtani qayta ishlash hamda 41 ta klasterda 193,5 ming tonna mato ishlab chiqarish quvvatlari 
mavjud. Ilmiy faoliyatga oid davlat dasturlari doirasida paxta-toʻqimachilik klasterlarini rivojlantirish, sohadagi 
mavjud muammolarni hal etishga qaratilgan umumiy qiymati 36,1 milliard soʻmlik 21 ta loyiha 11 ta oliy ta’lim va 
ilmiy-tadqiqot muassasalari tomonidan bajarilmoqda. Oʻzbekistonda har yili 3 million tonnaga yaqin paxta xom 
ashyosi etishtiriladi. Bu koʻrsatkich boʻyicha respublika dunyoda oltinchi oʻrinda turadi. Paxta-toʻqimachilik klas-
terlari tashkil etilishi hisobiga soʻnggi paytlarda mahalliy qayta ishlash ulushi 40 foizdan 100 foizga etdi. Natijada 

2 Н.Руднева Опыт создания структураных кластеров в развитых странах (Электронный ресурс)// Скоч, Александр. 
Международый опыт формирования кластеров. (Электронный ресурс)//Режим доступа. Куценко Е.С. (Становление 
инновационных кластеров в России: итоги первых лет поддержки // Инновации. ‒2015. ‒№ 7. C., Ф.Моисей, Славянова 
Светлана (Кластер номер один//Эксперт Юг № 48 (137), 2010).,  С.Соколинко О кластетеризации в странах ОЧЭС 
(Электронный ресурс)// Режим доступа:http://www.ucci.org.ua.,Владислав Тарасенко (Территориальные кластеры: Семь 
инструментов управления. ‒ М.: Альпина Паблишер, 2015. ‒201 с.

eksportga tayyor va yarim tayyor mahsulotlar yoʻnaltirila boshlandi. Ta’kidlash joizki, paxta-toʻqimachlik korxo-
nalarida paxtani etishtirish xarajatlarini kamaytirish maqsadida klasterlar tomonidan urugʻlik, mine ral oʻgʻitlar, 
yonilgʻi-moylash materiallari va oʻsimliklarni himoya qilish vositalari fermer xoʻjaliklariga ustama qoʻllamasdan, 
oʻtgan yilga nisbatan 15-20 foiz past narxlarda etkazib berilmoqda. Shuningdek, ularda paxtani etishtirish va uni 
terib olishda davlat tomonidan aniq moliyaviy choralar belgilab borildi.

1-jadval: Respublika to‘qimachilik korxonalarini soliq nazorati asosida kameral tekshiruvlari3

№
Hudud nomi

Jami qo‘shimcha yig‘ilgan 
soliq va yig‘imlar shundan

Korxona soni Summa Undirilgan 
qismi

Ortiqcha to‘lov 
hisobidan 

qoplangan qismi

Soliq qarzi 
sifatida 
qolgani

Jami 1 840 445,08 198,89 218,34 27,85

1. Qoraqalpog‘iston Respublikasi 24 11,71 5,35 6,31 0,06

2. Andijon viloyati 305 45,59 9,58 30,05 5,96

3. Buxora viloyati 59 17,58 14,53 2,79 0,25

4. Jizzah viloyati 125 14,71 4,80 8,47 1,44

5. Qashqadaryo viloyati 34 23,74 21,20 2,53 0,01

6. Navoiy viloyati 21 1,09 0,51 0,58 0,00

7. Namangan viloyati 221 12,62 3,96 7,36 1,30

8. Samarqand viloyati 99 30,75 9,85 20,57 0,33

9. Surxondaryo viloyati 8 10,12 6,09 2,71 1,31

10. Sirdaryo viloyati 20 22,25 9,75 6,61 5,90

12. Toshkent viloyati 198 34,95 8,69 21,44 4,82

13. Farg‘ona viloyati 201 30,46 16,43 13,49 0,55

14. Xorazm viloyati 103 21,35 14,32 6,05 0,98

15. Toshkent shahri 378 31,69 6,14 21,81 3,74

Yirik soliq to‘lovchilar 44 136,45 67,69 67,56 1,20

Joriy yilning yanvar-may oylari davomida oʻtkazilgan kameral soliq tekshiruvidan oldingi tahlillar va tekshi-
ruvlar natijasida jami 1,8 mingta sub’ektlarda 445,0 mlrd.soʻm qoʻshimcha soliqlar hisoblanishi ta’minlangan.

Mazkur koʻrsatkichlar oʻtgan yilning mos davrida 0,8 mingta sub’ektlarda 200,0 mlrd.soʻmni tashkil etib, 
joriy yilda oʻtgan yilga nisbatan 245,0 mlrd.soʻmga yoki 222 foizga oshganligini kuzatish mumkin.

Misol uchun, “Payariq-klaster” MCHJ tomonidan tovarlar realizasiyasi hamda boshqa daromadalari kamay-
tirib koʻrsatilganligi, shuningdek soliq hisobotlaridagi tafovutlar natijasida Samarqand viloyat DSB tomonidan 
oʻtkazilgan kameral soliq tekshiruvi  yakuni bilan jamiyat faoliyatida 7,8 mlrd.soʻm soliqlar qoʻshimcha hisob-
langan va ,1 mlrd.soʻmi undirilgan hamda qolgan qismi ortiqcha toʻlov hisobidan qoplangan.

Shuningdek, joriy yilning yanvar-may oylari davomida toʻqimachilik korxonalarida 49 ta, shundan soliqlarni 
toʻlamaslik xavfi yuqori boʻlgan soliq toʻlovchilarda “tahlika-tahlil” tizimi ma’lumotlari asosida 10 ta, huquqni 
muhofaza qiluvchi organlar tomonidan qoʻzgʻatilgan jinoyat ishlari boʻyicha 8 ta va korxonalar ixtiyoriy tugatilish 
munosabati bilan 31 ta soliq auditlari oʻtkazilgan. Oʻtgan yilning mos davrida 65 ta, shundan 36 ta huquqni 
muhofaza qiluvchi organlar tomonidan qoʻzgʻatilgan jinoyat ishlari boʻyicha va 29 ta ixtiyoriy tugatish munosa-
bati bilan soliq auditlari oʻtkazilgan. Joriy yilda oʻtkazilgan soliq auditlari natijasida 38,7 mlrd.soʻm (oʻtgan yilning 
mos davrida 28,7 mlrd.soʻm) soliqlar va yigʻimlar qoʻshimcha hisoblanib, shundan 11,0 mlrd.soʻmi (oʻtgan yilning 
mos davrida 2,5 mlrd.soʻm) undirilgan.

3 Kameral soliq tekshiruvlari hisobiga 2021-2022-yil yanvar-may oylarida toʻqimachilik korxonalari boʻyicha byudjetga qoʻshimcha undi-
rilgan soliqlar toʻgʻrisida ma’lumotlari asosida muallif tomonidan tuzilgan.

M U H O K A M A (  D I S C U S S I O N )
Kameral soliq tekshiruvi — bu soliq toʻlovchilar tomonidan soliqlar va yigʻimlar toʻgʻri hisoblanishini, oʻz 

vaqtida va toʻliq byudjet tizimiga toʻlanishi yuzasidan soliq organi tomonidan oʻtkaziladigan tekshiruv. Kameral 
soliq tekshiruvi soliq toʻlovchi tomonidan taqdim etilgan soliq hisobotlarini va soliq organida mavjud boʻlgan 
soliq toʻlovchining faoliyati toʻgʻrisidagi boshqa ma’lumotlarni oʻrganish va tahlil qilish asosida oʻtkaziladi. Klaster 
korxonalari soliq organlari tomonidan soliq хavfini aniqlash mezonlari roʻyхatiga kiritilgan ayrim misollar keltirib 
oʻtilgan:

● soliq toʻlovchi shaхsiy kartochkalarida soliq qarzdorligining doimiy yuzaga kelishi;

● soliq hisobotlarining belgilangan muddatlardan kechiktirib taqdim etilishi;

● soliq toʻlovchilar obyektlarida хronometraj koʻzdan kechirish oʻtkazilgandan keyingi davrlarda tovarlar 
(ishlar, хizmatlar) realizatsiyasidan tushgan tushumlarning kamayib ketishi;

● hisobvaraq-fakturalar orqali kirim qilingan tovarlar hajmiga nisbatan oʻrtacha oylik tushumlarning farq 
qilishi;

● хoʻjalik yurituvchi subyektlarning topshirilgan naqd (plastik) pul mablagʻlariga nisbatan hisobotdagi koʻr-
satgan tovar aylanmasining kamaytirib koʻrsatilishi;

● хoʻjalik yurituvchi subyektlarda buхgalteriya hisobini yuritish uchun hisobchi (buхgalter)ning rasmiy tar-
tibda roʻyхatga olinmasligi.

Zamonaviy paxta-to‘qimachilik klasterini rivojlantirishni davlat tomonidan qo‘llab-quvvatlash uchun 
O‘zbekis  tonda ishlab chiqarilmaydigan, ushbu klaster ehtiyojlari uchun olib kelinadigan uskunalar, maxsus 
transport vositalari va texnika, hayvonlar va o‘simliklar, veterinariya preparatlari, xom ashyo va materiallar, 
qurilish mollari va issiqxona komplekslari 2022-yilning 1-yanvariga qadar muddatda bojxona to‘lovlaridan ozod 
qilindi. Prezident qaroriga muvofiq, qishloq xo‘jaligi texnikasini lizing bo‘yicha xarid qilish, mineral o‘g‘itlar, 
urug‘liklar, yoqilg‘i moylash materiallari, o‘simliklarni kimyoviy himoya qilish vositalari hamda boshqa moddiy 
resurslarni yetkazib berishda fermer xo‘jaliklari uchun nazarda tutilgan shartlar va tartiblar “Bek cluster” MChJ 
QKga nisbatan joriy etildi.

Bundan tashqari, ushbu klaster bir qator soliq imtiyozlariga ega:

● “Bek cluster” MChJ QK o‘z tarkibiga kiruvchi tashkilotlarning so‘mdagi mablag‘larini jamlashi va bu 
mablag‘larni moliya-xo‘jalik faoliyatini amalga oshirish va ishlab chiqarishni rivojlantirish uchun ular 
o‘rtasida taqsimlashi mumkin;

● “Bek cluster” MChJ QK o‘z tashkilotlari va ular o‘rtasida olinadigan va topshiriladigan hamda o‘zlari 
ishlab chiqargan mahsulotni sotish bo‘yicha aylanmalar bilan bog‘liq bo‘lmagan pul mablag‘lari va mol-
mulk, shuningdek sof foydani taqsimlash soliqqa tortish obyekti hisoblanmaydi;

● “Bek cluster” MChJ QKning qishloq xo‘jaligi tashkiloti yagona ijtimoiy to‘lovni kichik korxonalar uchun 
belgilangan stavka bo‘yicha to‘laydi4.

X U L O S A  V A  T A K L I F L A R
Amalga oshirgan tadqiqotlarimiz aosisda umumiy xuloslarning mazmuni shundan iboratki, respublikam-

izda klaster tizimidagi korxonalarini moliyalshtirish mexanizmlarini takomillashtirish borasida olib borayotgan 
islohotlar soni ortib bormoqda.Bu o‘z navbatida O‘zbekistonda klasterlarni shakllantirish masalasi aniq iqti-
sodiy- ijtimoiy shart- sharoitlar asosida, klasterlarni moliyashtirish, davlat tomonidan rag‘batlantirishdan kelib 
chiqqan holda amalga oshirish maqsadga muofiqdir.

Klaster usulida faoliyat yurutayotgan korxonalarni moliyalshtirish mexanizimida fikrimizcha quyidagilarga 
alohida e’tibor qaratish kerak deb hisoblaymiz:

Birinchidan klaster faoliyatidagi korxonalar boshqaruvida moliyaviy munosabatlarni joriy etishda vakolatli 
organlarning faoliaytini kuchaytirish, uni muvofiqlashtirish aniq mexanizmlarini belgilab qo‘yish kerak. 

Ikkinchidan korxonalar moliyaviy aktivlaridan oladigan daromadlarini ochiqlash va shaffoflashtirishni yo‘lga 
qo‘yish, moliyaviy aktivlasrini joylashtirihshda olingan daromadlarini davlat budjetiga jalb qilishning aniq mexa-
nizmlarini belgilab qo‘yish lozim.

Uchinchidan klaster usulida faoliyat yurutayotgan korxonalarning moliyaviy munosabatlarini takomillashti-
rishgan holda  qonun osti hujjatlarini qayta ko‘rib chiqish zarur deb hisoblaymiz. 

4  https://daryo.uz/2018/11/14/klasterlar-7.43 agrar-sohaning-lokomotivi

